Mei de bûnsgearsit te Hartwert is it nije damjier útein set. Cor Kooistra is foar syn fertsjinsten ta earelid fan it Dambûn Frysk Spul beneamd. Jierrenlang hie hy in sit hawn yn it haadbestjoer, de lêste sawn jier as foarsitter. Foar it jongereindamjen is hy altiid in grutte stimulator.
Kooistra is sûnt de oprjochting yn 1981 foarsitter fan damklup ‘De Stadige Strikers’ te Skearnegoutum. Eltsenien dy’t de Snitser Krante lêst kint de smoute stikjes dy’t Kooistra

oer syn damklup skriuwt.

Achter it damboerd is Kooistra in net te ûnderskatten tsjinstanner. Hy siket graach it aventoer en damt ljower gjin kantsjespullen. Nochal wat kearen hat hy de kampioenskippen de ‘earste acht’ helle, mar koe dan faaks krekt net degradaasje foar wêze.
Yn it kampioenskip fan 1994 spile Kooistra mei swart yn de lêste omloop tsjin Fedde Wiersma. Hy wûn troch de folgjende kombinaasje en promovearre sa nei de kampioensklasse.

1. 39-34?  20-24  2.34x23  6-11  3.21x1  2-8  4.1x18  8x50

Yn de seisde omloop fan it PK fan 1995 trof Kooistra mei wyt de âld-kampioen Willem F.Bakker. Kooistra wûn troch in slachset.

1. … 4-9?  2.25-20 15x20  3.43-39 29x40  4.37-32 33x31 5.41x1
Tsien jier letter yn 2006 ûnderfûn Siebe Walinga mei wyt in ’flyp-flapke’ yn de fiifde omloop fan de ‘twadde acht’.

1.40-34? 19-24  2.34x14 17-21  3.26x17 12x21  4.14x12 2x44  5.43x45 25x45
It jier dêrop yn de kampioensklasse kaam Cor Kooistra yn de twadde omloop tsjin Jouke Algra te sitten. Dy hie mei wyt Kooistra eins oerspile.

Algra spile 1.29-24? Omdat 14x34 mis liket en nei 20x29 folget 43-39, 37-32, 36-31 etc. Mar Kooistra die wol 1. …14x34   2.25x23 Mar doe waard de spanning him te machtich en die         2. …34-39  3.43x34 21-27  4.37x17 11x44
Wol in daam foar swart, mar dy wie net te hâlden. Nei 2. …11-16  3.35x33 21-27  4.37x17 16x49 hie swart wûn.

Kooistra soe dat jier degradearje…

Ek dit jier sille der yn eltse rubryk twa problemen komme foar de ledderwedstriid. Goede oplossings smite twa punten op en bij-oplossings ien. De winner begjint oar jier wer ûnder oan de ledder. Ut de rike neilittenskip fan Hiele Walinga komme de earste twa problemen. Graach nei de folgjende rubrik de oplossings ynstjoere. Fansels jildt: wyt begjint en wint.

